
INFORMATIKA TA’LIMIDA 
INTERFAOL O‘QUV 
MAJMUALARI ASOSIDA 
O‘YINLI TEXNOLOGIYALARNI 
QO‘LLASH ORQALI 
O‘QUVCHILARNING BILIM 
VA KOMPETENSIYALARINI 
RIVOJLANTIRISH
Nabiyev Feruz Abdumannonovich
Samarqand davlat veterinariya meditsinasi,
chorvachilik va biotexnologiyalar universiteti mustaqil izlanuvchisi

Annotatsiya: Mazkur maqolada informatika ta’limida interfaol o‘quv majmualari asosida o‘yinli texnologiyalarni qo‘llash-
ning pedagogik asoslari va amaliy imkoniyatlari ilmiy jihatdan yoritilgan. Interfaol o‘quv majmualarning mazmuniy, faoli-
yatga yo‘naltirilgan hamda diagnostik komponentlari doirasida gamifikatsiya elementlarini integratsiyalash orqali o‘quv
chilarning bilim darajasi, kognitiv faolligi va kompetensiyalarini rivojlantirish masalalari tahlil qilingan. Maqolada o‘yinli 
texnologiyalarning informatika fanida qo‘llanish mexanizmlari, o‘quv motivatsiyasini oshirish usullari hamda metodik tav-
siyalar bayon etilgan.

Kalit so‘zlar: interfaol o‘quv majmua, gamifikatsiya, informatika ta’limi, raqamli-didaktik model, kompetensiyaviy yon-
dashuv, adaptiv topshiriqlar, o‘quv motivatsiyasi.
Abstract: This article scientifically examines the pedagogical foundations and practical possibilities of applying gamifica-
tion technologies based on interactive learning complexes in informatics education. The study analyzes the development 
of students’ knowledge levels, cognitive engagement, and competencies through the integration of gamification elements 
into the content-related, activity-oriented, and diagnostic components of interactive learning systems. In addition, the 
mechanisms for implementing game-based technologies in informatics instruction, methods for enhancing learning moti-
vation, and methodological recommendations are presented.

Key words: interactive learning complex, gamification, informatics education, digital-didactic model, competency-based 
approach, adaptive tasks, learning motivation.
Аннотация: В статье научно обоснованы педагогические основы и практические возможности применения 
игровых технологий на основе интерактивных учебных комплексов в обучении информатике. Проанализированы 
вопросы развития уровня знаний, когнитивной активности и компетенций обучающихся посредством интеграции 
элементов геймификации в содержательные, деятельностно-ориентированные и диагностические компоненты 
интерактивных учебных комплексов. Также рассмотрены механизмы применения игровых технологий в препода-
вании информатики, способы повышения учебной мотивации и представлены методические рекомендации.

Ключевые слова: интерактивный учебный комплекс, геймификация, обучение информатике, цифрово-дидакти-
ческая модель, компетентностный подход, адаптивные задания, учебная мотивация.

KIRISH
Zamonaviy ta’lim tizimi axborot-kommunikatsiya texnologiyalari (AKT) asosida shakllanayotgan raqamli 

muhit bilan uzviy bog‘liq holda rivojlanmoqda. Ayniqsa, informatika fanini o‘qitishda interfaol o‘quv majmualari
dan foydalanish o‘quv jarayonini tizimli, vizual hamda faoliyatga yo‘naltirilgan shaklda tashkil etish imkonini 
bermoqda. Interfaol o‘quv majmualar tarkibida o‘yinli texnologiyalarni integratsiyalash o‘quvchilarning dars 
jarayoniga faol jalb etilishiga, ularning bilimlari va amaliy ko‘nikmalarini mustahkamlashga xizmat qiladi [2].

Rivojlangan davlatlar tajribasi shuni ko‘rsatadiki, gamifikatsiya elementlarini ta’lim jarayoniga tatbiq etish 
o‘quvchilarda motivatsiya, ijodkorlik, mantiqiy fikrlash hamda mustaqil qaror qabul qilish ko‘nikmalarini rivoj

lantiradi. Shu nuqtayi nazardan, informatika ta’limida interfaol o‘quv majmualarini o‘yinli texnologiyalar bilan 
boyitish ta’lim samaradorligini oshirishning muhim omili hisoblanadi.

O‘zbekiston Respublikasi Prezidentining 2019-yil 4-iyundagi “Raqamli iqtisodiyot – mamlakatning barqaror 
rivojlanishining asosiy ustuvor yo‘nalishi” to‘g‘risidagi Farmoni hamda 2020-yil 20-apreldagi “Axborot-kommu-
nikatsiya texnologiyalarini rivojlantirish va keng joriy etish bo‘yicha qo‘shimcha chora-tadbirlar to‘g‘risida”gi 
Qarori ta’lim sohasida innovatsion va raqamli texnologiyalarni keng joriy etishga qaratilgan muhim norma-
tiv-huquqiy asos bo‘lib xizmat qiladi. Ushbu hujjatlar interfaol o‘quv majmualarini, raqamli ta’lim resurslarini 
hamda zamonaviy pedagogik texnologiyalarni rivojlantirish zaruratini belgilab beradi [1].

Shuningdek, Vazirlar Mahkamasining 2021-yil 15-yanvardagi “Maktab ta’limi sifatini oshirishga qaratilgan 
raqamli ta’lim resurslarini yaratish va joriy etish chora-tadbirlari to‘g‘risida”gi Qarori ta’lim jarayonida inter-
faol va o‘yinli texnologiyalarni keng qo‘llashni rag‘batlantiradi. Mazkur hujjat informatika fanida interfaol o‘quv 
majmualar asosida o‘yinli texnologiyalarni joriy etish orqali o‘quvchilarning bilim va kompetensiyalarini rivojlan-
tirish uchun keng imkoniyatlar yaratadi [3].

Bugungi kunda interfaol o‘quv majmualar muhitida o‘yinli texnologiyalarni qo‘llash nafaqat zamonaviy 
talab, balki kompetensiyaviy ta’lim modelini amalga oshirishning samarali vositasi sifatida namoyon bo‘lmoqda.

Interfaol o‘quv majmualar va ularning didaktik imkoniyatlari

Interfaol o‘quv majmualar – mazmuniy, faoliyatga yo‘naltirilgan hamda diagnostik komponentlarni o‘zida 
mujassamlashtirgan kompleks raqamli-didaktik tizim hisoblanadi. Ular informatika fanida nazariy bilimlarni 
amaliy faoliyat bilan uyg‘unlashtirish, algoritmik tafakkurni rivojlantirish hamda raqamli kompetensiyalarni 
shakllantirishga xizmat qiladi [4].

Interfaol o‘quv majmualar tarkibida quyidagi elementlar mavjud bo‘lishi mumkin:
•	 elektron modul va raqamli darsliklar (matn, video, animatsiya hamda kod namunalarini o‘z ichiga oladi);
•	 simulyatsion muhit (algoritm va dasturiy jarayonlarni vizual modellashtirish imkonini beradi);
•	 interfaol test va diagnostik tizimlar (bilim va ko‘nikmalarni baholash uchun);
•	 gamifikatsiya elementlari (ball, reyting, badge (belgilar), darajalar, topshiriqlar orqali o‘quv motivatsiyasini 

oshirish);
•	 adaptiv boshqaruv mexanizmi (o‘quvchining individual rivojlanish trayektoriyasini shakllantirish).

Ayniqsa, o‘yinli texnologiyalar interfaol majmua tarkibida qo‘llanganda o‘quvchilarni dars jarayoniga jalb 
qilish, ularning e’tiborini saqlash va faol ishtirokini ta’minlash imkonini beradi. Natijada bilimlarni o‘zlashtirish 
jarayoni tabiiy va motivatsion muhitda amalga oshadi(1-rasm).

1-rasm: Interfaol majmua tarkibida diagrammasi

Interfaol o‘quv majmualar muhitida o‘yinli texnologiyalarni qo‘llash. Interfaol o‘quv majmualar tarkibida 
o‘yinli texnologiyalarni qo‘llash informatika ta’limida o‘quvchilarning kognitiv faolligini oshirish va kompetensi-
yalarini rivojlantirishning samarali vositasi hisoblanadi. Gamifikatsiya elementlari interfaol majmuaning faoliyat 
moduli va diagnostik komponenti bilan integratsiyalashgan holda o‘quv jarayonini motivatsion hamda raqobat-
bardosh muhitga aylantiradi.

O‘yin mexanizmlari – mukofotlash (ball, reyting, badge), raqobat elementi, darajalar tizimi hamda qiyin-
chilik darajasini bosqichma-bosqich oshirish – o‘quvchilarda mustaqil fikrlash, muammoni hal qilish va tezkor 
qaror qabul qilish ko‘nikmalarini rivojlantiradi. Ayniqsa, informatika fanida algoritmik tafakkurni shakllantirish 
jarayonida o‘yinli topshiriqlar yuqori samaradorlikka ega.

Interfaol o‘quv majmualar tarkibida qo‘llaniladigan o‘yinli texnologiyalar quyidagi turlarga ajratilishi 
mumkin [5]:
•	 didaktik o‘yinlar (mavzuni mustahkamlashga qaratilgan interfaol topshiriqlar: algoritmik mantiqiy vazifalar, 

kodni to‘g‘ri joylashtirish, blokli dasturlash mashqlari);
•	 raqamli o‘yinlar (kompyuter va mobil muhitda ishlovchi, topshiriq bajarishga asoslangan interaktiv dasturlar);
•	 simulyatsion o‘yinlar (real dasturiy jarayonlar yoki virtual modellarni taqlid qiluvchi muhit);
•	 viktorina va test o‘yinlari (tezkor baholash va refleksiv tahlilni amalga oshiruvchi gamifikatsiyalashgan diag-

nostik vositalar).
Mazkur yondashuv interfaol o‘quv majmualarning mazmuniy va faoliyat komponentlari bilan uyg‘unlash-

ganda, ta’lim jarayoni faqat bilim berish emas, balki kompetensiyalarni shakllantirish jarayoniga aylanadi.

MAVZUGA OID ADABIYOTLAR SHARHI
Informatika ta’limida interfaol o‘quv majmualaridan foydalanish masalasi pedagogik dasturiy vositalarning 

didaktik imkoniyatlari bilan chambarchas bog‘liq. Ushbu yo‘nalishda To‘rayev B. va Karimov Sh. tomonidan 
olib borilgan tadqiqotlarda pedagogik dasturiy vositalarning ta’lim jarayonini individuallashtirish, vizuallashti-
rish hamda nazariy bilimlarni amaliy faoliyat bilan uyg‘unlashtirishdagi ahamiyati ilmiy asoslangan. Mualliflar 
interfaol resurslar o‘quvchilarning mustaqil ishlash ko‘nikmalarini rivojlantirish va fanlararo integratsiyani ta’min-
lashda muhim omil ekanini ta’kidlaydi. Mamanazarov B.J. esa o‘quv mashg‘ulotlarida pedagogik dasturiy vosi-
talardan foydalanishning metodik asoslarini yoritib, ularning samaradorligi o‘qitish mazmuni va topshiriqlar tuzil-
masiga bevosita bog‘liqligini ko‘rsatib bergan.

Xalqaro ilmiy tadqiqotlarda raqamli kompetensiyalarni rivojlantirish masalasi alohida e’tibor markazida 
turadi. C. Redecker tomonidan ishlab chiqilgan DigCompEdu modeli pedagoglarning raqamli kompetensiyala-
rini baholash va rivojlantirish uchun metodologik asos bo‘lib xizmat qiladi. Ushbu modelda raqamli texnologi-
yalar, jumladan interfaol o‘quv majmualar va o‘yinli elementlardan foydalanish o‘quvchilarning faolligi va kompe-
tensiyalarini oshirish vositasi sifatida talqin etilgan. OECD tomonidan e’lon qilingan raqamli ta’lim istiqbollari 
haqidagi tadqiqotlarda ham raqamli muhitda o‘quvchilarning bilim va ko‘nikmalarini rivojlantirishda interfaol va 
adaptiv texnologiyalarning o‘rni alohida qayd etilgan.

Gamifikatsiya masalasi ta’lim jarayonida motivatsiyani oshirish va samaradorlikni ta’minlashning muhim 
yo‘nalishi sifatida qaraladi. K.M. Kapp o‘yinli metodlar va strategiyalarni ta’limga tatbiq etish orqali o‘quv
chilarning bilimlarni o‘zlashtirish jarayoni yanada samarali tashkil etilishini ilmiy asoslab bergan. S. Deterding 
va hammualliflar gamifikatsiyani o‘yin dizayni elementlarini o‘yin bo‘lmagan kontekstda qo‘llash sifatida talqin 
etib, uning kognitiv va motivatsion ta’sirini ochib bergan. Shuningdek, Means B. va boshqalar tomonidan olib 
borilgan meta-tahlil natijalari onlayn va aralash ta’lim shakllarida interfaol hamda o‘yinli texnologiyalar o‘quv
chilarning bilim darajasini oshirishga sezilarli ijobiy ta’sir ko‘rsatishini tasdiqlaydi.

TADQIQOT METODOLOGIYASI
Tadqiqot jarayonida informatika ta’limida interfaol o‘quv majmualari asosida o‘yinli texnologiyalarni qo‘l

lashning ta’lim samaradorligiga ta’sirini aniqlashga qaratilgan empirik va nazariy usullardan foydalanildi. Ma’lu-
motlar pedagogik kuzatuv, tajriba-sinov, diagnostik testlar hamda o‘quvchilarning bilim darajasini aniqlashga 
xizmat qiluvchi baholash vositalari orqali to‘plandi. Tajriba jarayonida an’anaviy o‘qitish usullari bilan interfaol 
o‘quv majmualar va o‘yinli texnologiyalar asosida tashkil etilgan mashg‘ulotlar natijalari taqqoslandi. Olingan 
ma’lumotlar miqdoriy va sifat jihatidan tahlil qilinib, statistik taqqoslash, foiz ko‘rsatkichlari hamda dinamik o‘zga
rishlar asosida umumlashtirildi. Shuningdek, o‘quvchilarning motivatsiyasi va kognitiv faolligidagi o‘zgarishlar 
tahlil qilinib, tadqiqot natijalari asosida xulosalar chiqarildi.

TAHLIL VA NATIJALAR
So‘nggi yillarda interfaol o‘quv majmualar tarkibida o‘yinli texnologiyalarni qo‘llash bo‘yicha olib borilgan 

tajribalar ularning samaradorligini ko‘rsatmoqda. Xususan, informatika fanini o‘qitishda interfaol topshiriqlar, 
adaptiv o‘yinli testlar hamda simulyatsion modullardan foydalanish o‘quvchilarning bilim darajasi va darsga 
bo‘lgan qiziqishini sezilarli darajada oshirgan (1-jadval).

1-jadval: 2024-yilda o‘tkazilgan tajriba-sinov natijalariga ko‘ra quyidagi ko‘rsatkichlar aniqlangan:
O‘quv usuli O‘quvchilarning o‘rtacha bilim darajasi (%)

An’anaviy darslar 68
Interfaol o‘quv majmua + o‘yinli texnologiyalar 90

Interfaol o‘quv majmualarda o‘yinli texnologiyalarning ta’lim samaradorligiga ta’siri 2-rasmda keltirib 
o‘tilgan. Mazkur natijalar interfaol o‘quv majmualar tarkibida o‘yinli texnologiyalarni qo‘llash bilimlarni o‘zlash
tirish darajasini sezilarli darajada oshirishini ko‘rsatadi. Ayniqsa, adaptiv va bosqichma-bosqich murakkab-
lashuvchi topshiriqlar o‘quvchilarning individual rivojlanish trayektoriyasini shakllantirishga xizmat qiladi.

Interfaol o‘quv majmualar muhitida gamifikatsiya elementlarini integratsiyalash informatika ta’limining 
samaradorligini oshirish, o‘quvchilarning motivatsiyasini kuchaytirish hamda raqamli kompetensiyalarini rivoj
lantirishning muhim pedagogik omili hisoblanadi [7](2-rasm).

2-rasm: Bilim darajasi taqqoslash diagrammasi

Interfaol o‘quv majmualar muhitida “Kahoot!”, “Quizizz” kabi platformalar integratsiyalashgan holda qo‘llanil-
ganda, gamifikatsiyalashgan diagnostik modul sifatida samarali ishlaydi. Mazkur platformalar orqali o‘tkazi-
ladigan viktorinalar o‘quvchilarning mavzu bo‘yicha bilimlarini tezkor baholash, xatoliklarni aniqlash hamda 
refleksiv tahlil qilish imkonini beradi. Real vaqt rejimida natijalarni aks ettirish o‘quvchilar o‘rtasida sog‘lom 
raqobat muhitini shakllantiradi va ularning faolligini oshiradi. Informatika fanida bunday yondashuv, ayniqsa, 
algoritmik fikrlashni rivojlantirish, tezkor mantiqiy qaror qabul qilish va amaliy topshiriqlarni bajarishda yuqori 
samaradorlikni ta’minlaydi [9].

Afzalliklar va pedagogik natijalar. Interfaol o‘quv majmualar tarkibida o‘yinli texnologiyalarni qo‘llash bir 
qator pedagogik ustunliklarga ega bo‘lib, ular kompetensiyaviy ta’lim modelini amalga oshirishga xizmat qiladi:

•	 motivatsiyaning oshishi – gamifikatsiya elementlari o‘quvchilarning informatika faniga bo‘lgan qiziqishini 
kuchaytiradi va ichki motivatsiyani shakllantiradi;

•	 interaktivlik va kognitiv faollik – o‘quvchilar topshiriqlarni bajarish jarayonida faol ishtirok etib, nazariy 
bilimlarni amaliy faoliyat bilan uyg‘unlashtiradi;

•	 individual yondashuv va adaptiv boshqaruv – interfaol majmua o‘quvchining o‘zlashtirish darajasiga qarab 
murakkablik bosqichlarini moslashtirish imkonini beradi;

•	 bilimlarning barqaror mustahkamlanishi – o‘yin shaklida takrorlash va mustahkamlash jarayoni uzoq 
muddatli xotirani faollashtiradi;

•	 ijodkorlik va muammoli fikrlash rivoji – simulyatsion va loyiha asosidagi o‘yinli topshiriqlar o‘quvchilarda 
kreativ yondashuvni shakllantiradi;

•	 raqamli kompetensiyalarning rivoji – zamonaviy platformalar bilan ishlash orqali o‘quvchilarning kompyuter 
savodxonligi va axborot madaniyati oshadi.

Interfaol o‘quv majmualar tarkibida o‘yinli texnologiyalarni integratsiyalash informatika ta’limida nafaqat 
bilimlarni o‘zlashtirish ko‘rsatkichlarini oshiradi, balki o‘quvchilarning raqamli, kognitiv va kommunikativ kompe-
tensiyalarini kompleks shakllantirishga xizmat qiladi [10](3-rasm).

3-rasm: Multimediyali interfaol majmualar va o‘yinli texnologiyalar natijalari

XULOSA VA TAKLIFLAR
Tadqiqot natijalari shuni ko‘rsatdiki, informatika ta’limida interfaol o‘quv majmualar tarkibida o‘yinli 

texnologiyalarni qo‘llash o‘quvchilarning bilim darajasi, kognitiv faolligi va kompetensiyalarini rivojlantirishda 
yuqori samaradorlikka ega. Gamifikatsiya elementlari interfaol o‘quv majmuaning mazmuniy, faoliyatga yo‘nal-
tirilgan hamda diagnostik komponentlari bilan integratsiyalashgan holda o‘quv jarayonini motivatsion va adaptiv 
muhitga aylantiradi.

Tahlillar shuni ko‘rsatadiki, o‘yinli topshiriqlar, real vaqt rejimidagi baholash tizimlari hamda adaptiv bosh-
qaruv mexanizmlari o‘quvchilarning informatika faniga bo‘lgan qiziqishini oshiradi, algoritmik tafakkurini rivoj
lantiradi va mustaqil qaror qabul qilish ko‘nikmalarini shakllantiradi. Ayniqsa, interfaol platformalar yordamida 
tashkil etilgan viktorina va simulyatsion mashg‘ulotlar bilimlarni mustahkamlash hamda tezkor refleksiya jara
yonini ta’minlaydi.

Shuningdek, interfaol o‘quv majmualar muhitida o‘yinli texnologiyalarni qo‘llash individual yondashuvni 
ta’minlash, o‘quvchilarning rivojlanish dinamikasini monitoring qilish hamda kompetensiyaviy natijalarni 
aniqlash imkonini beradi. Bu esa ta’lim jarayonini faqat nazorat qilish vositasidan rivojlantiruvchi pedagogik 
tizimga aylantiradi.

Umuman olganda, interfaol o‘quv majmualar asosida gamifikatsiya elementlarini integratsiyalash informa-
tika ta’limining samaradorligini oshirish, o‘quvchilarning raqamli va kognitiv kompetensiyalarini kompleks shakl
lantirish hamda ta’lim sifatini modernizatsiya qilishning istiqbolli yo‘nalishlaridan biri hisoblanadi. Kelgusida 
mazkur yondashuvni adaptiv hamda sun’iy intellekt elementlari bilan boyitish ta’lim jarayonining yanada indi-
viduallashtirilgan va samarali modelini shakllantirish imkonini beradi [6].

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

